
Toza metallarda charchash egri chizig’ining qonuniyati punktir chiziqli egri chiziqqa to’g’ri keladi. Bu egri 

chiziqlar bir jinsli toza materiallar-metallar uchun o’rinli bo’ladi. Qorishmali- aralashmali metallar va qotishmalar 

uchun yuqorida keltirilhan egri chiziq murakkab ko’rinishga ega bo’lishi mumkin. 

Xulosa. Deformatsiya ma’lumotlarini mukammallashtirilgan Venn diagrammalari yordamida ifodalash 

ma’lumotlarni umumlashtirilgan-integratsiyalashgan shaklda ko’rgazmali tavsiflashga imkon beradi. Mavzuni bunday 

yoritish va bayon qilish o’quvchi va talabalarning bu mavzuni nisbatan osonroq o’zlashtirishga hamda eslab qolishga 

imkon berishi namoyon bo’ldi. 

Mexanika kursining “Deformatsiya” bo‘limini integratsion texnologiyalar asosida o‘rganish. 

Annotatsiya: Maqolada mexanika kursining “Deformatsiya” bo’limini tizimlashtirilgan va integratsiyalashgan holda hamda 

mukammallashtirilgan Venn diogrammalari asosida o’rganish tavsiflangan. 

BO‘LAJAK INFORMATIKA O‘QITUVCHILARINI TAYYORLASHDA INNOVATSION 

TEXNOLOGIYALARDAN FOYDALANISH  
 

Atamuratov R. K. 

Toshkent davlat o‘zbek tili va adabiyoti universiteti 
 

Dunyo miqyosida ta’lim jarayoniga innovatsion texnologiyalarni joriy etish, ularning didaktik asoslarini o‘rganib, 

innovatsion usullarini ishlab chiqish texnologiyasi va metodologik asoslarini takomillashtirish, ta’lim oluvchilardagi 

ijodiy qobiliyatini, kreativ va kognitiv fikrlashini oshirish, tayanch va fanga oid umumiy kompetensiyalarini 

rivojlantirish, ijodiy faoliyatini modellashtirish, mutaxassislik fanlarini uzviylikda o‘qitish, ta’lim mazmunini tanlash, 

innovatsion va axborot texnologiyalaridan samarali foydalanish yordamida takomillashtirish va amaliyotga joriy etish 

dolzarb ahamiyat kasb etmoqda. Bo‘lajak informatika o‘qituvchilarini tayyorlashda kasbiy fanlarni o‘qitish 

samaradorligini ta’minlashda innovatsion texnologiyalardan foydalanish, ya’ni kerakli texnik va metodik ta’minotlarni 

o‘z o‘rnida qo‘llash, ishlab chiqish, mavjud usul va vositalarni zamon talabiga mos ravishda takomillashtirish zarur.  

O‘zbekistonda oliy ta’lim tizimida zamonaviy kompyuter texnologiyalaridan foydalanib, yuqori malakali, 

raqobatbardosh mutaxassislar tayyorlashga katta e’tibor qaratilib, buni amalga oshirishda normativ-huquqiy va moddiy-

texnik bazasi yangilandi. Yangi O‘zbekistonning taraqqiyot strategiyasida “Yoshlar uchun ochiq va sifatli ta’limni 

ta’minlash, ta’limning barcha bosqichlarida yoshlarning mukammal ta’lim olishini ta’minlash” yoshlarga oid davlat 

siyosatini takomillashtirishning ustuvor vazifasi etib belgilangan. Bo‘lajak informatika o‘qituvchilarini tayyorlashda 

kasbiy fanlarni o‘qitish pedagogik muammo ekanligi, shuningdek, mutaxassislarni o‘qitishning amaliyotdagi holatiga 

doir tahliliy ma’lumotlar, kasbiy fanlarni boshqa fanlar bilan integratsiyasi va mazmuni bir qator tadqiqotlarda keng 

yoritib berilgan. Bugungi kunda mehnat bozorida ish beruvchilar bo‘lajak informatika o‘qituvchilarining nafaqat kasbiy 

bilim va ko‘nikmalariga e’tibor qaratishadi, balki shaxsning mustaqil fikrlash va turli masalalarni yecha olish 

ko‘nikmasi; tanqidiy va ijodiy tafakkurni egallaganligi; zamonaviy texnologiyalardan foydalangan holda muammolarni 

oqilona yechish yo‘llarini izlab topish ko‘nikmasi; mavjud bilimlarni qay tarzda qo‘llash imkoniyatlarini aniq tasavvur 

qilishi; yangi g‘oyalarni generatsiyalash qobiliyatining mavjudligi kabi sifatlarining mavjudligini ham qadrlashadi [4]. 

Shu bois, o‘qitilayotgan har qanday fanning mazmuni bo‘lajak informatika o‘qituvchilarining kasbiy faoliyati bilan 

aloqador tarzda takomillashtirilishi talab etiladi, bu esa raqobatbardosh yuqori kompetensiyaga ega bo‘lgan kadrlar 

tayyorlash tizimining asosiy bo‘g‘ini hisoblanadi. 

Respublikamizda ta’lim tizimini takomillashtirish, o‘qitishni tashkil qilishda ta’lim jarayonining interfaolligini 

oshiruvchi innovatsion texnologiyalardan foydalanish, kadrlar tayyorlash tizimida axborot-kommunikatsiya 

texnologiyalarini joriy etish, bo‘lajak informatika o‘qituvchilarini metodik tayyorlash tizimini takomillashtirish, 

informatika va axborot texnologiyalari fanlarini o‘qitishda raqamli o‘quv vositalar va ilg‘or pedagogik 

texnologiyalardan foydalanish metodikasi muammolari bo‘yicha A.Abduqodirov, M.Aripov, U.Begimqulov, 

F.Zakirova, N.Taylaqov, M.Fayzieva, N.Xaytullayeva, N.Kayumova, U.Mirsanov va boshqa bir qancha olimlar 

tomonidan o‘rganilib, ilmiy-metodik asoslari ishlab chiqilgan.  

Mustaqil Davlatlar Hamdo‘stligi (MDH) mamlakatlarida ta’lim jarayonini raqamlashtirish muammolari, 

masofaviy ta’limni joriy etish mexanizmlariga doir ilmiy tadqiqot ishlari A.Askarov, I.Vytkina; informatika va axborot 

texnologiyalari fanlarini o‘qitish metodikasi, bo‘lajak informatika o‘qituvchilarini tayyorlash nazariyasi va amaliyotiga 

oid tadqiqotlar D.Bobrov, L.Ivkina, I.Gavrilova, dasturlash tillarini o‘qitish nazariyasi va amaliyoti, o‘quvchi-

talabalarga dasturlash texnologiyalarini o‘rgatish bo‘yicha F.Shkarban kabi olimlar tadqiq qilishgan.  

Xorijlik olimlardan Kristy Elizabeth, Kimberly Michelle, N.Almahdi, V.Ipatov, J.Paavola kabilar tomonidan 

bo‘lajak mutaxassislarini professional faoliyatga tayyorlash, ularda zaruriy kasbiy sifatlar va ko‘nikmalarni 

shakllantirish masalalari hamda dasturlash tillarinini o‘qitishda innovatsion usullarni qo‘llash va o‘qitishning samarali 

modellarini yaratish, konseptsiyalar va dasturlar ishlab chiqish, Paul Cairns, Rania Hodhod, Daniel Kudenko tomonidan 

fanlarni o‘qitish samaradorligini oshirishda axborot texnologiyalari vositalaridan foydalanish mexanizmlari va 

kompyuter ilmlari (Computer Science) fanlarning o‘zaro aloqadorligi, Adam Blank va David Gries o‘quvchi-

talabalarning dasturlashga oid mantiqiy va algoritmik fikrlashini rivojlantirish texnologiyalariga oid tadqiqotlar hamda 

kasbiy fanlarni o‘qitishda yangicha yondashuvlar masalalari tadqiq etilgan[1]. Tahlillar natijasiga ko‘ra, ularning 

aksariyatida o‘qitish usullari va fanlararo integratsiyadan foydalanishga doir ma’lumotlar yoritilganligi hamda kasbga 

yo‘naltirilgan masalalarni yechishga mo‘ljallangan tadqiqotlarning yetarli darajada emasligi aniqlandi. Shuningdek, oliy 

ta’lim muassasalarida bo‘lajak informatika o‘qituvchilarni tayyorlashda Dasturlash asoslari fanini innovatsion 

texnologiyalar asosida o‘qitish masalalarga ko‘p e’tibor berilmaganini guvohi bo‘lish mumkin. Bundan kelib chiqib, 

Dasturlash asoslari fani mashg‘ulotlarida talabalarga ularning kasbiy faoliyatida foydaniladigan mantiqiy fikrlashib 

qarorlar qabul qilish va xulosalar chiqarish bo‘yicha ma’lumotlardan foydalanishga, dasturlash tillarining ishlash 

prinsiplari, mantiqiy sxemalarni analiz va sintez hamda minimallashtirishga doir masalalar yechishga o‘rgatish muhim 

ahamiyat kasb etadi va ushbu yo‘nalishda ilmiy tadqiqot ishlari olib borish zaruriyati paydo bo‘ladi.  

Hozirgi kunda keng foydalanilayotgan o‘rganishni boshqarishning turli metodologiyalari va yondashuvlari: 

jamoaviy hamkorlik maqsadlari, strategiya va taktikani ishlab chiqish, fikr-mulohazalardan faol foydalanish, har bir 

ishtirokchi mas’uliyatni his qilishi hamda shaxsga yo‘naltirilgan yondashuvlarni o‘rgatadigan xususiyatlariga ega 

bo‘lgan Agile texnologiyasi [2]; qulaylik, qiziqarlilik, hamkorlikka asoslanganlik va interaktivlik xususiyatlariga ega 

to‘ldirilgan borliq; yangi mavzuda asosiy tushuncha yoki g‘oyani mazmunini ochib berish uchun so‘zlar, g‘oyalar, 

vazifalar yoki boshqa xususiyatlarni tizimli tahlil qilib ochib berishga mo‘ljallangan idrok xaritalari (MindMap) [5]; 

talabalarda XXI asrda zarur bo‘lgan hayotiy ko‘nikmalaridan tanqidiy fikrlash, kreativlik, muloqotga kirishuvchanlik, 

jamoaviy ishlash  kompetensiyalarini shakllantiruvchi 4K tamoyili [3]; talabalar o‘rtasidagi yoki talabalar va 

o‘qituvchining muayyan maqsadga erishish uchun hamkorligiga asoslangan, elektron ta’lim va zamonaviy 

texnologiyalar va metodlarni birgalikda qo‘llash orqali samaradorlikni oshirish xususiyatlariga ega Collaborative 

Learning (Hamkorlikda o‘qitish) texnologiyalari mavjud bo‘lib [6], ulardan rivojlangan davlatlarning ta’lim tizimida 

samarali foydalanishmoqda. Yuqorida sanalgan ilg‘or zamonaviy ta’lim texnologiyalari “Dasturlash asoslari” fanini 

o‘qitishda qo‘llash yuqori natijadorlikni ta’minlashini kafolatlaydi. 

Dasturlash asoslari fanini o‘qitishning asosiy maqsadi o‘quvchi-talabalarga matematik, fizik, kimyoviy, biologik 

nostandart murakkab masalalarni yechishni, raqamli qurilmalar uchun amaliy dasturlarni, internet tarmog‘i uchun web 

ilovalar ishlab chiqish hamda ta’lim muassasalari, korxona va tashkilotlar uchun xizmat ko‘rsatishni optimallashtirish 

imkonini beradigan dasturiy mahsulotlarni yaratish hamda axborot xavfsizligini ta’minlash usullarini o‘rgatishdan 

iborat. Barchaga ma’lum mutaxassislik fanlaridagi mavzulararo uzviylikning ta’minlangani ta’lim materiallarini 

o‘zlashtirishni yengillashtiradi. Lekin yana bir muammo borki, bu oliy ta’lim muassasalari talabalarining bilimlari 

bazasi bir xil emasligi. Bu esa talabalarga fanlardan beriladigan topshiriqlarni bajarishda turli xil natijalarga olib keladi. 

Buning yechimi sifatida turli darajadagi bilimga ega bo‘lgan talabalarni o‘zaro tajriba almashishi, turli masalalarni hal 

qilish ko‘nikmalarini shakllantirishi hamda jamoaviy ishlashga o‘rgatib ta’lim berishda Collaborative Learning 

texnologiyasidan foydalanish samarali hisoblanadi. Bu aynan bo‘lajak informatika o‘qituvchilarini tayyorlashdagi 

muhim omillarni mujassamlashtirgan texnologiya sanaladi. Olib borilgan izlanishlar davomida “Dasturlash asoslari” 

fanini Collaborative Learning texnologiyasi orqali o‘qitishning ikki xil ko‘rinishi: jonli va onlayn kollaboratsiyalar 

orqali o‘qitish metodikasini ishlab chiqildi. Bunda: 

1. Jonli kollaboratsiyalarda talabalarni guruh bo‘lib, hamkorlikda ishlash ko‘nikmalarini shakllantiruvchi 

metodlardan foydalanish orqali (kichik guruhlarda ishlash, aqliy xujum, keys texnologiyalari va boshqalar) ta’lim 

beriladi. Tadqiqot davomida tanlab olingan “Dasturlash asoslari” fani mazmuni kichik guruhlarda ishlash, kursdagi 

ko‘plab mavzularni o‘zlashtirish uchun talabalarga jamoaviy topshiriqlarni berishni taqozo etadi. Jumladan, “Dasturlash 

asoslari” faniga oid masalalarni yechish talabadan ko‘p vaqt va mehnatni talab qiladi. Oflayn kollaboratsiyalarning 

jamoaviy ishlash va bilimlarni o‘yin sifatida o‘rganish tamoyillarini qo‘llash orqali talabalarga yangi mavzularni 

o‘zlashtirish oson va qiziqarli bo‘ladi. 

2. Onlayn kollaboratsiyalar – “Dasturlash asoslari” fanini auditoriya darslari bilan bir qatorda mualliflik dasturiy 

mahsulotlari (mobil ilova yoki platforma) va boshqa onlayn ta’lim platformalari (Moodle, Hemis va boshqalar) 

vositasida o‘qitish jarayoni tashkil etiladi. Collaborative Learning texnologiyasi asosida “Dasturlash asoslari” fanidan 

darslar tashkil etilganda talabaga aniq vazifa taklif etiladi, buning uchun u ma’lum bir mavzu bo‘yicha onlayn 

kollabratsiyalardan, ya’ni mualliflik dasturiy ta’minoti, virtual ta’lim jarayonini boshqaruvchi tizimlar (LMS), ichki 

kontentni boshqaruvchi tizimlar (CMS), Ommaviy ochiq onlayn kurslar (MOOC) dan material to‘plashi va global 

tarmoqning qidiruv tizimlaridan samarali foydalanishi kerak bo‘ladi.  

Ma’lumki, dasturlash mashaqqatli aqliy mehnat bo‘lib, jadal rivojlanayotgan dunyomiz sharoitida insonning 

jamiyatdagi o‘rnini belgilab berishda muhim ahamiyat kasb etadi. To‘g‘ri, dasturlash jarayonida kod yozish qiyin vazifa 

bo‘lishi mumkin, lekin to‘g‘ri strategiya va vositalar orqali bu jarayon osonlashadi. Buning yechimi sifatida ishlab 

chiqaladigan loyihalarning yanada muvaffaqiyatli bo‘lishi uchun hamkorlikda dasturlash o‘rgatish kerak. Bu jarayon 

boshqa dasturchi yoki jamoa bilan birgalikda kod ustida ishlash tushuniladi, ya’ni hamkorlikdagi dasturlashda 

loyihaning tarkibi jamoa a’zolari bilan taqsimlanib yoziladi yoki mavjud xatolar tekshiriladi. Buning natijasida 

foydalanuvchi o‘zini dasturiy mahsulotlarini yaratishga, standart foydalanuvchi dasturlarida bajarib bo‘lmaydigan 

nostandart vazifalarni hal qilish imkoniyatiga ega bo‘ladi. Shuningdek, metodik tomondan talabalarda mantiqiy 

fikrlashi rivojlanadi, aniqlik va diqqatliligi oshadi, topqirlik va zukkolik fazilatlarini shakllanadi, tasavvur qilishni, 

ijodkorlikni va algoritmik fikrlashini rivojlantiradi. Hamkorlikdagi dasturlashning yana bir afzalligi juftlik yoki jamoa 

yordamida yozilgan loyihada xatoliklar kam uchraydi, shuningdek, kodlash sifati yaxshilanadi va loyihani tezroq 

yakunlash imkoni yaratiladi. Ayrim hollarda hamkorlikdagi dasturlashning biror a’zosi loyihani tark etsa ham 

jamoaning boshqa a’zosi uning vazifasini bajarish barqarorligini oshirishga erishiladi.   

Hamkorlikda kodlash - bu bir xil kod bazasida bir nechta loyiha a’zolarining birgalikda ishlash jarayoni. Bu 

odatda kodning sifati va ishonchliligini oshirish uchun kod o‘zgarishlarini almashish va bir-birining ishini sinab 

ko‘rishni o‘z ichiga oladi. Yuqorida ta’kidlaganimizdek hamkorlikdagi dasturlashda to‘g‘ri strategiya tanlanmasa sanab 

o‘tilgan afzalliklarning barchasiga erishib bo‘lmaydi.  Shuning uchun, hamkorlik yo‘lidan borishga qaror qilishdan 

oldin, muayyan loyiha bilan bog‘liq ijobiy va salbiy tomonlarini diqqat bilan o‘rganish muhimdir. 

Hamkorlikda dasturlashga o‘rgatishda talabalar loyihalarida ishlatiladigan kerakli vositalar va platformalar bilan 

oldindan tanishish lozim. Hamkorlikda kodlash vositalari talabalargaga ishlab chiqiladigan loyiha ustida hamkorlik 

qilish imkonini beruvchi dasturiy ilovalar bo‘lib, versiyani boshqarish, kodni ko'rib chiqish, aloqa va loyihalarni 

boshqarish uchun imkoniyat va funsksionnalikni ta’minlaydi. O‘tkazilgan tahlillar davomida talabalarning bilim va 

ko‘nikmalarini oshirish uchun ilg‘or zamonaviy ta’lim texnologiyalari orqali ma’lumotlarni yetkazishda eng muhim 

vosita bo‘lgan platformalar (CourseLab, G Suite for Education, Google Classroom, AhaSlides, Miro va Flipgrid) hamda 

hamkorlikda kodlash uchun vositalar (Visual Studio Live Share, CodePen, Codeanywhere, CodeTogether va Cloud9) 

integratsiyalashgan ishlab chiqish muhiti (IDE) ham o‘rganildi. Ushbu vositalar talabalarning istalgan joy va 

qurilmadan kod yozish, tahrirlash va jamoa bo‘lib hamkorlikda ishlashga imkon berish orqali loyihalarni ishlab chiqish 

produktivligini oshiradi. Collaborative Learning ta’lim texnologiyasi tizimli-faol yondashuvga asoslangan bo‘lib, 

mazkur texnologiya talabalarning “Dasturlash asoslari” fani darslarida axborot bilan mustaqil ishlashi orqali yangi 

bilim, ko‘nikma va malakalarni shakllantiradi.  

Bo‘lajak informatika o‘qituvchilarini tayyorlashda dasturlash asoslari fanini o‘qitish metodikasini innovatsion 

texnologiyalar asosida takomillashtirishga doir olib borilgan ilmiy izlanishlar natijasida quyidagi xulosalar kelindi: 

1. Informatika yo‘nalishidagi bakalavrlarni tayyorlashda “Dasturlash asoslari” fanidan mashg‘ulotlarni tashkil 

qilish va o‘tkazishda innovatsion texnologiyalaridan foydalanish va didaktik vositalarni samarali tatbiq etish orqali 

dasturlash tillarini o‘qitish samaradorligini oshirish hamda talabalarning dasturlashga oid kompetensiyalarini 

rivojlanishi ta’minlanadi.  

2. “Dasturlash asoslari” fanidan mashg‘ulotlarni tashkil qilish va o‘tkazishda fan va ishlab chiqarish 

integratsiyasini ta’minlashga yo‘naltirilgan motivatsion-maqsadli, faoliyatli, kompetentli, tizimli, texnologik, kreativ 

yondashuvlarni kasbiy faoliyatga qaratilgan pedagogik, psixologik, didaktik, kreativ, texnologik, integrativ savol va 

nostandart topshiriqlarni bajarish metodlarini qo‘llash, Collaborative Learning texnologiyalaridan foydalanish va 

didaktik vositalarni samarali tatbiq etish orqali talabalarning dasturlashga oid motivatsiyasini oshirishda, mantiqiy, 

algoritmik, kreativ, kognitiv fikrlashini rivojlantirishda hamda malakali mutaxassis kadrlar tayyorlash uchun xizmat 

qilishi ilmiy asoslandi.  

Yuqoridagi xulosalar asosida quyidagi tavsiyalarni taqdim etamiz: 1. “Dasturlash asoslari” kasbiy fanining 

innovatsion takomillashtirilgan metodik ta’minotidan foydalanib o‘qitish orqali talabalarning kasbiy dasturlash 

ko‘nikmalarini shakllantirishga oid model va namunaviy dars ishlanmalarini (Collaborative Learning texnologiyalari 

yordamida) mutaxassislik fanlarini o‘qitishda qo‘llash maqsadga muvofiq hisoblanadi.  

2. Bo‘lajak informatika o‘qituvchilarini tayyorlashda “Dasturlash asoslari” faniga oid kompetensiyalarini 

shakllantirishda mobil qurilmalar va ilovalardan foydalanish lozim. Bu talabalarga “istalgan joyda”, “istalgan vaqtda” 

va “hamkorlikda o‘rganish” imkoniyatini beradi. 

Bo‘lajak informatika o‘qituvchilarini tayyorlashda innovatsion texnologiyalardan foydalanish 

Rezyume: Mazkur maqolada informatika уо‘nаlishidаgi talabalarning raqamli va dasturiy-texnologik kompetensiyalarni 

rivojlantirishda innovatsion texnologiyalar yordamida ta’lim berish, Dasturlash asoslari fanini o‘qitish metodikasini Collaborative 

Learning innovatsion texnologiyasi asosida takomillashtirish masalalari borasida so‘z yuritiladi.  

Tayanch so‘zlar: Innovatsion texnologiyalar, Collaborative Learning, hamkorlikda dasturlash, dasturlash asoslari. 

Использование инновационных технологий в подготовке будущих учителей информатики 

Резюме: В данной статье рассматриваются вопросы обучения цифровой и программно-технологической 

компетентности студентов в области информатики средствами инновационных технологий, совершенствования методики 

преподавания основ программирования на основе инновационной технологии Collaborative Learning. 

Ключевые слова: Инновационные технологии, Совместное обучение, Совместное программирование, основы 

программирования. 

Use of innovative technologies in the training of future teachers of informatics 

Summary: This article discusses the issues of teaching digital and software-technological competence development of 

students in the field of informatics by means of innovative technologies, improving the methodology of teaching the basics of 

programming based on the innovative technology of Collaborative Learning. 

Key words: Innovative technologies, Collaborative Learning, cooperative Programming, fundamentals of programming. 

МУҲАНДИСЛИК ФАНЛАРИНИ ЎҚИТИШДА СИМУЛЯТОРЛАРНИ ФОЙДАЛАНИШНИНГ 

ПЕДАГОГИК АФЗАЛЛИКЛАРИ ВА САМАРАДОРЛИГИ 

Бижанов А.К. 

Қорақалпоқ давлат университети,  

Кириш. Хорижий ва маҳаллий илмий адабиёт манбаларини таҳлил қилиш натижасида, профессионал 

тизимида виртуал симуляторлардан фойдаланиш учун ўқитувчилар малакасини ошириш зарур. Шунки таълим 

жараёнида симуляторлардан фойдаланиш табиий жараёнлар тажрибасини умумлаштиришга, уларнинг ўрнини 

аниқлашга, фойдаланиш шартлари, асосий муаммоларни аниқлаш ва олдини олиш имконини беради [1-4]. 

 Ўтказилган педагогик тадқиқотлар давомида олинган маълумотлар шуни кўрсатадики, ўқитувчи дарс 

вақтида аудиторияга назарий билимларни тўлиқ бера олмаслиги, жараёнларнинг боришини шакллантира 

олмаслиги ва бунинг натижасида   айрим талабаларнинг фаолиятни ташкил қилиш билан боғлиқ 

муаммоларнинг келиб чиқишининг олдини олиш учун симуляторлардан фойдаланиш мақсадга мувофиқ 

бўлади. Мутахассиснинг касбий тайёргарлиги тизимида симуляторларни (виртуал симуляторларни) ишлаб 

чиқиш ва улардан фойдаланишга қизиқиш замонавий жамиятдаги касбий фаолиятнинг ўзига хос 

хусусиятларидан бири. Симуляторлардан одам-машина интерфейслари билан шуғулланадиган 

мутахассисларни касбий тайёрлашда фойдаланиш самарадорлиги исботланди ва тасдиқланди. Ҳозирги кунда 

фавқулодда вазиятлар вазирлиги ходимлари ва ишчилари, ҳарбий соҳа ходимлари, тиббиёт ходимлари учун 

симуляторлар ишлаб чиқаришга қизиқиш ортмоқда [3-6]. Ўқув жараёнида симуляторлардан фойдаланиш бир 

қатор афзалликларга эга [1]: этарли миқдордаги такрорланувчанлик; вақтинчалик манба нуқтаи назаридан 

чексиз; касбий тайёргарликни ташкил этиш муҳитидан ва шароитидан мустақиллик; аттестация ёки имтиҳон 

нуқтаи назаридан касбий маҳорат даражасини баҳолашда   объективлик. 

Замонавий жамиятда ўқитувчининг фаолияти учун шарт-шароитларни баҳолашда уларнинг ноаниқлиги, 

мураккаблиги, машғулотни ташкил қилиш жараёнида этарли миқдордаги зиддият ва стрессли вазиятларнинг 

мавжудлигини таъкидлаш керак. Ўқитувчиларнинг касбий тайёргарлиги тизимида ўқув жараёнини бошқариш 

ва педагогик фаолият соҳаларида ваколатларни шакллантиришга йўналтирилган симуляторлар ва виртуал 

симуляторларни ишлаб чиқиш ва жорий этиш зарур. Ўқитувчининг касбий тайёргарлиги тизимида 

симулятордан фойдаланиш имкониятларини ўрганиш, улар ҳал қилинадиган асосий вазифаларни аниқлаш 

асосий мақсад ҳисобланади. 

Чет эллик илмий адабиёт манбаларини таҳлил қилиш натижаларига кўра ўқувчининг касбий тайёргарлиги 

тизимида симуляторлардан фойдаланишнинг 10 йиллик тажрибаси аниқланди. Чет элда симуляторлардан 

фойдаланиш педагогик университет талабасини таълим муҳитига сингдириш ва амалий ўқитиш кўникмаларини 

шакллантириш шароитларини ташкил этишга қаратилган. Масалан симуляторлар Америка ўқитувчиларининг 

таълимидаги турли муаммоларнинг универсал эчими сифатида қаралади. SimSchool Teacher Training Platform, 

TeachLivE ™, Teacher Prep SIMS каби симулятор тренинг маҳсулотлари энг кўп талабга эга [2-4]. 

Симуляторларнинг замонавий авлоди таълим муҳитига реал кириб бориши билан ажралиб туради. Масалан, 

Марказий Флорида Университетида ишлаб чиқилган TeachLivE ™ виртуал симулятори деярли дарс бериш 

ҳақиқатдек, дарсни ташкил этиш, турли педагогик вазиятларда бошқарув қарорларини қабул қилиш билан 

боғлиқ амалий кўникмаларни шакллантиришга имкон беради. 

Шуни таъкидлаш керакки, ўқитувчиларнинг касбий тайёргарлиги тизимида симуляторлардан 

фойдаланиш, авваламбор, талабанинг бошланғич касбий тажрибасини шакллантириш сизнинг хатоларингиздан 

